
1. ÅRMELDING FRÅ STYRET 
 

ORGANISERING OG STIFTINGA SINE OPPGÅVER  
Stiftinga Musea i Sogn og Fjordane vart oppretta på bakgrunn av sentrale føringar og som følgje av 
den statlege museumsreforma. (St.meld. nr. 22 (1999-2000)/Kjelder til kunnskap og oppleving).  
Musea i Sogn og Fjordane vart stifta 14. januar 2009 med ein stiftingskapital på kr.100.000, fordelt 
med kr. 50.000 på Sogn og Fjordane fylkeskommune og kr. 10.000 på kvar av dei andre stiftarane: 
DHS-Sogn Folkemuseum, Kystmuseet i Sogn og Fjordane, Nordfjord Folkemuseum, Sogn og Fjordane 
Kunstmuseum og Sunnfjord Museum. I 2012 vedtok styret i Musea i Sogn og Fjordane å ta inn 
Stiftinga Norsk Kvernsteinsenter, med verknad f.o.m. 2013. 

 

Rådet 
Forutan stiftingsstyret skal det, i flg. stiftingsvedtektene, vere eit råd for det konsoliderte museet. 
Rådet er sett saman av representantar frå eigarstyra, fylkeskommunen, vertskommunane, regionråda, 
Høgskulen i Sogn og Fjordane og BKSF (Biletkunstnarane i Sogn og Fjordane). Sogn og Fjordane 
fylkeskommune vel styreleiar og eit styremedlem med personlege vara. Rådet vel tre medlemmer med 
personlege vara. To medlemmer med personlege vara, vert valde av dei tilsette.  
 
Etter rådsmøtet 10.06.2015, har styret vore samansett av: 
  
Valde av Sogn og Fjordane fylkeskommune: 

Styremedlem:  Harry M. Mowatt, leiar  LEIRVIK I SOGN 
Varamedlem:  Hilde Kvamsås Aa  EIKEFJORD 
Styremedlem:  Laura Kvamme, nestleiar FJÆRLAND 
Varamedlem:  Erland Fagermoen  BALESTRAND 
 

Valde av rådet: 
Styremedlem:  Arild Hartman Eriksen  DALE I SUNNFJORD  
Varamedlem:  Vidar Grønnevik  FLORØ 
Styremedlem:  Olve Grotle   FØRDE   
Varamedlem:  Hege Lote   SANDANE 
Styremedlem:  Hanne B. Oftedal  SANDANE 
Varamedlem:  Anders Ryssdal   SANDANE 

 
Valde av dei tilsette: 

Styremedlem:  Ingrid Norum   JØLSTER 
Varamedlem:  Ole Fredskil    KAUPANGER 
Styremedlem:  Steinar Evebø   SANDANE  
Varamedlem:  Bjørn Fjellheim   FLORØ 

Stiftinga

Styret  
Styret har leia stiftinga si verksemd i samsvar med vedtekter, lover, regelverk og avtalar elles.  
Styret har også sett til at verksemda i meldingsåret har vore drive i samsvar med hovudintensjonane i 
museumsreforma og dei retningsliner som er gjevne i tilsegnsbreva frå offentlege styresmakter. 
Stiftinga Sogn og Fjordane Kunstmuseum har i meldingsåret sendt søknad til Lotteri og 
Stiftingstilsynet om å bli fusjonert med Stiftinga Musea i Sogn og Fjordane. Det har vore handsama 39 
styresaker i meldingsåret. 
 

Administrasjonen 
Administrasjonen i Musea i Sogn og Fjordane har i meldingsåret hatt fire tilsette i tillegg til direktør, 
og er lokalisert i nye og godt tilrettelagde kontor ved Nordfjord Folkemuseum på Sandane. I 
meldingsåret har administrasjonen arbeidd med å vidareutvikle organisasjonen, og legge til rette for 
god leiing og økonomistyring.  I tillegg har ein arbeidd aktivt med fleire oppgåver: 

¶ Nye driftsavtaler og driftstilskot med kommunane 

¶ Ferdigstilling av Norsk Reiselivsmuseum 

¶ Fellesmagasin for MiSF / Utbygging av Sunnfjord Museum 

¶ Utbetring av betongskaden på Kystmuseet i Sogn og Fjordane 

¶ Sogn og Fjordane Kunstmuseum, avd. Astruptunet 

¶ Vurderingar omkring nye driftseiningar 

¶ Rekruttering av nye tilsette 
 

Nye driftsavtaler og driftstilskot med kommunane 
Sogn og Fjordane fylkeskommune sa i januar 2014 opp tidlegare driftsavtaler med Musea i Sogn og 
Fjordane og kommunane i fylket, og vedteke å redusere driftstilskot for 2014 med til saman 3,1 mill. i 
perioden 2015-2017. Ei arbeidsgruppe sett ned av KS Sogn og Fjordane, har saman med museet 
arbeidd for å få på plass nye driftsavtaler og driftstilskot gjeldande frå 01.01.2017. 
 

Nytt museumsbygg for Norsk Reiselivsmuseum 
Norsk Reiselivsmuseum flytta inn i det nye museumsbygget i 
Balestrand i 2015. Arbeidet med å førebu utstillingar i det nye 
museet og krevjande byggtekniske utfordringar har gjort det 
vore nødvendig å utsette utstillingsopninga til sesongen 2016. 
Den samla utstillingsplanen er ambisiøs og lista er lagt høgt for 
Ŝƛǘ ǳǘǎǘƛƭƭƛƴƎǎƪƻƴǎŜǇǘ ǎƻƳ ǎƪŀƭ έƪƻƳƳǳƴƛǎŜǊŜέ med det 
arkitektoniske uttrykket i bygget.  
 

 
 

 

Fellesmagasin for MiSF/Utbygging av Sunnfjord Museum 
Musea i Sogn og Fjordane har store utfordringar i høve magasinkapasitet og det hemmar avdelingane 
i arbeidet med samlingsforvaltning.  Skisseprosjektet έYƭǄŦǘŜƴέ (Bystrup Arkitekter og Designere) for 
fellesmagasin og utbygging av Sunnfjord Museum, vart i 2013 gjennomarbeidd for kostnads-
reduserande tiltak. Trass reduksjon i kostnadane til «Kløften», signaliserer fylkeskommunen at 
prosjektet er for ambisiøst i høve den økonomiske situasjonen fylkeskommunen no er komen i, og 
vedtok våren 2015 at alternative løysingar skulle utgreiast. Musea i Sogn og Fjordane har arbeidd 
aktivt for å finne aktuelle løysingar, og på tampen av året hadde museet ei delt løysing med 
«Kløften» med eksternt fellesmagasin klart.  Alternativet må vurderast av fylkeskommunen og 
museet. 
 

Norsk Reiselivsmuseum i Balestrand Foto: Ivan Brody 

Kystmuseet i Sogn og Fjordane /  
utbetring av betongskade 
Utbetringsarbeidet av betongskadane på dei to 
administrasjonsbygga var fullfinansiert i 2014. 
Arbeidet med detaljprosjektering, anbodsinnhenting 
og kontraktskriving var fullført sommaren 2015.  
Samla budsjetterte prosjektkostnader er kalkulert til 
i overkant av 7,2 mill. inkl. mva. Utbetringsarbeidet 
starta hausten 2015 med ein prosjektperiode på 

rundt 6 månader. 

 

Sogn og Fjordane Kunstmuseum ς 
avdeling Astruptunet 
På initiativ frå Sparebankstiftelsen DnB og i 
samarbeid med Jølster kommune og Musea 
i Sogn og Fjordane, vart det i 2015 sett ned 
ei forprosjektgruppe for vurdering av status 
og utvikling av Astruptunet ved 
Sandalstrand i Jølster. Første steg i 
prosessen er ei historisk skildring av hagen 
og forslag til ein plan for bevaring.  
 

Landskapsarkitekt og hagehistorikar Ingeborg S. Mellgren Mathiesen i firmaet Arkadia Landskap er 
engasjert til å gjennomføre registreringar, kjeldegransking og dokumentasjonsarbeid. 
Sparebankstiftelsen DnB har sett av 2 mill. kroner til dette dokumentasjonsarbeidet og det er 
etablert ei styringsgruppe som er sett saman av Sparebankstiftelsen DnB, Jølster kommune og Musea 
i Sogn og Fjordane 
 

Vurderingar omkring nye driftseiningar 
Musea i Sogn og Fjordane inngjekk intensjonsavtale med Stiftinga Måløyraidsenteret i 2013.  Dei to 
stiftingane vil i 2016 avklare om Måløyraidsenteret kan verte ei driftseining frå om med driftsåret 
2017. I 2015 løyvde Kulturdepartementet 2,0 mill. kroner til investeringar for etablering av 
Måløyraidsenteret og 0,6 mill. til drift av senteret. Tilskota er kanalisert gjennom museet. 
Søknad om investeringsmidlar i 2015 frå Sogn og Fjordane fylkeskommune vart ikkje imøtekome.  
 

Rekruttering nye tilsette 
Musea i Sogn og Fjordane har i meldingsåret tilsett 10 nye medarbeidarar. To formidlarar, 
marknadskonsulent og avdelingsleiar tok til i stillingane i 2015, medan museumsteknikar, kafé-
ansvarleg, personal- og rekneskapskonsulent, to avdelingsdirektørar og direktør startar i 2016. 
 

DRIFT  

 
Fordeling av offentlege driftstilskot 
Offentleg tilskot til ordinær drift av Musea i Sogn og Fjordane i 2015, fordelte seg slik 
 
 

Utbetring av betongskaden ved Kystmuseet. Foto: Kystmuseet 

Astruptunet Foto: Espen Mills 

Statstilskot  kr.  33 667 000  (63 %) 
Fylkestilskot  kr.   15 179 000  (28 %) 
Kommunetilskot kr.       4 765 397  (  9 %) 
Sum   kr.  53 611 397 
 
Staten er den største tilskotsytaren, og har lagt inn føresetnaden om at regionen dekkjer 40 % av det 
samla offentlege driftstilskotet.  I 2014 gjorde Sogn og Fjordane fylkeskommune vedtak om å endre 
sin prosentdel frå 31 til 25 av det regionale driftstilskotet utan at kommunane har auka sin 
prosentdel frå 9 til 15. Dette har ført til ein samla nedgang i det regionale driftstilskotet i år 2015. 
 

Økonomi og drift  
Framlagt rekneskap for 2015 syner eit årsresultat på kr. -169 869 som vert dekka av avsett 
eigenkapital. Likviditeten er god. Føresetnaden for framhald av drifta er til stades og dette er lagt til 
grunn i årsrekneskapen. 
 

Budsjett 2016 
Styret har vedtatt eit budsjett for året 2016 i balanse og vil arbeide etter det. 
 

Arbeidsmiljø og likestilling 
Det har ikkje vore registrert personskadar i 2015 og sjukefråveret var på 3,1 %. Arbeidsmiljøet i 
stiftinga er tilfredsstillande. I stiftinga har det i 2015 vore 50 fast tilsette. Av desse er 27 kvinner og 23 
menn.  I styret er det 3 kvinner og 4 menn.  
 

Ytre miljø  
Stiftinga si verksemd forureinar ikkje det ytre miljøet i nemneverdig grad. 
 

Oppsummering 
2015 har vore eit godt driftsår for Musea i Sogn og Fjordane med høg aktivitet. Styret vil her få nytte 
høve til å takke alle tilsette, eigarstyra i avdelingane, valde representantar i museets styrande organ, 
samt offentlege og private tilskotsytarar, samarbeidspartar, lag og organisasjonar og frivillige for godt 
utført arbeid og konstruktivt samarbeid, til beste for Musea i Sogn og Fjordane. 
 
 

Sandane, 23. februar 2016 
 
 

_____________________            _____________________  _____________________ 
Harry Mowatt          Laura Kvamme            Hanne B. Oftedal       
Styreleiar          Nestleiar                  Styremedlem                      
 
 
____________________                _____________________  ____________________ 
Olve Grotle           Arild Hartmann Eriksen  Ingrid Norum 
Styremedlem             Styremedlem   Styremedlem 
 
 
 
_____________________                 _____________________ 
Steinar Evebø               Inge Bent Arnestad  
Styremedlem               Direktør 




















































